«Әлеуметтік инфрақұрылымды дамыту» бағыты жөніндегі комиссияның отырысы
2016 жылғы 29 қыркүйекте Қазақстан Республикасы Парламенті Мәжілісінде «Нұр Отан» партиясының Фракциясы жанындағы инфрақұрылымды дамытудың 2015-2019 жылдарға арналған «Нұрлы жол» мемлекеттік бағдарламасын іске асыруға Қазақстан Республикасының Ұлттық Қорынан бөлінетін қаражаттың және бюджеттік қаражаттың мақсатты және  тиімді жұмсалуына бақылау жүргізу жөніндегі «Әлеуметтік инфрақұрылымды дамыту» бағытындағы комиссия (бұдан әрі-Комиссия) отырысы өтті.

Отырыс барысында депутаттар - Комиссия мүшелерінің жазғы республика өңірлеріндегі жұмыстары кезінде инфрақұрылымды дамытудың мемлекеттік бағдарламасы шеңберінде салынып жатқан білім беру объектілерін аралау қорытындылары талқыланды.  

Комиссия отырысының жұмысына Қазақстан Республикасы Парламенті Мәжілісінің депутаттары, Қазақстан Республикасының Білім және ғылым      вице-министрі Б.А.Асылова, Білім және ғылым министрлігінің және «Нұр Отан» партиясы Орталық аппаратының жауапты қызметкерлері қатысты.

Негізгі баяндаманы Білім және ғылым вице-министрі Б.А.Асылова жасады.
Комиссия отырысының қорытындысы бойынша Қазақстан Республикасының Үкіметінің атына:

- ағымдағы жылдың соңына дейін 2016 жылға білім беру объектілерінің құрылысына бөлінген қаражатты толық игерілуі үшін шара қолдану;

- 2016 жылға жоспарланған білім беру объектілерінің пайдалануға уақытылы және сапалы қосылуын қамтамасыз ету;

-  мердігерлердің шарттық міндеттерінің орындалмауына жол бермеу үшін олармен  істелетін  жұмыстарды жандандыру жөнінде ұсыныстар әзірленді.

Сонымен қатар, отырыста Комиссияның 2017 жылға арналған жұмыс жоспары мақұлданды.
